
Nuuk, 6. januar 2010 

Inatsisartut suleriaasianni § 36 immikkoortoq 1 naapertorlugu matumuuna Naalakkersuisunut 
apeqquteqarpunga, ima ittumik:

Uummannami qassusersorluni qaleralinniarsinnaanngillat Ilulissanilu qassusersorluni 
qaleralinniarsinnaallutik. Uummannaq namminerisamik qassusersorluni 
qaleralinniarnermut ileqqoreqqusaqaraluarpoq Naalakkersuisunit akueriumaneqanngitsoq. 
Suna peqqutigaa akuerinninnginnermut?

Uummannarmiut Iluliarmiutullu sooq assigiimmik pineqanngillat massa 
Naalakkersuisooqatigiit suleqatigiinniarlutik isumaqatigiissutaat naapertorlugu assiganik 
pingaartitaqarlutik ingerlatsisut, tassalu piffinni tulluarsakkamik aammalu 
piujuaannartitsinissamik siunertaqartumik ingerlatsisut ileqqoreqqusaqartullu?

Kommunerujussuanngortitilernermi kommunit aammalu naalakkersuisut 
isumaqatigiissutigaat ileqqoreqqusat atuuttut nutaamik sanasoqartinnagu 
atuutiinnartinneqassasut taamaattoq maanna aaliangersimaneq naalakkersuisunit 
ataqqineqarnani allatut isiortoqarpa?
(Inatsisartuni ilaasortaq Aleqa Hammond, Siumut)
 

Tunngavilersuut:

Naalakkersuisunit  qassusersorluni  qaleralinniarnermut  tunngasut  paatsuuganartumik 
oqariartortoqaqattaarnerata pissutissaqartilerpaanga inatsisartut suleriaaserput § 36 immikkoortoq 
1 naapertorlugu apeqquteqarnissannik. 

Siumup  pingaartippaa  aalisartortatta  pitsaasumik  atugassaqartinneqarnissaat 
atugassaqartuarnissaallu  arlaannaatigullu  ineriartorneq  unitsinnaveersaarlugu 
pitsanngorsaajuarnissaq.

Maanna  isumaqarpunga  qaleralinniarlutik  aalisartunut  annertuumik  ingerlatsiniarnermi 
kinguarsaasoqartoq tamannalu qulaani taasattut akissuteqarfigineqaqqullugit apeqqutigaara.

Eqqaasitsissutigissangakku ullut qulit suliffiusut qaangiutsinnagit apeqqutiga akineqarsimassasoq.

Ikinngutinnersumik inuulluaqqusillunga

Aleqa Hammond, Siumut

